Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Hezkuntza Departamentuko Ebaluazio Zerbitzuak egindako ebaluazioei buruzkoa. Galdera argitaratu zen 2016ko apirilaren 18ko 53. Nafarroako Parlamentuko Aldizkari Ofizialean.

Iruñean, 2016ko maiatzaren 9an

Lehendakaria: Ainhoa Aznárez Igarza

ERANTZUNA

UPN parlamentu-taldeak 9-16-PES-00145 informazio-eskaera egin du. Hona Nafarroako Gobernuko Hezkuntzako kontseilariaren informazioa:

2016ko maiatzaren 4an, Ingelesez Ikasteko Programetako (PAI eta British) ebaluazio-prozesuaren bi atal amaituta zeuden, eta hirugarren bat oraindik ere bidean zegoen.

Horietako lehenengoan, INFO PAI, programa horiek dauzkaten ikastetxeei buruzko datuak bildu dira. Bildutako informazioa sistematizatzeko diseinatu den tresna nagusia ikastetxearen fitxarena da, non ikastetxe bakoitzari buruzko datuak jasotzen baitira honako atal hauen arabera:

LANGILEAK

• Hizkuntzetako titulazioa

IKASTETXEAREN TAMAINA

HIZKUNTZEN PROIEKTUA: PAI

• ‑Ikasmailaren eta hizkuntzaren araberako ikasgaiak

• Zein urtetan ezarri den

Aldi berean, ikastetxearen fitxen osagarri gisa, honako puntu hauei buruzko informazioa bildu eta sistematizatu da:

1. EZARPEN PROZESUA

1.1 Programaren eskaria eta onarpena

1.2 ‑Ingeles Atalak egiten duen plangintzaren azterketa

1.3 Ezarpenerako egutegia

2. PROGRAMAREN EGUNGO EGOERA

2.1 ‑Haur hezkuntzako bigarren zikloa eta lehen hezkuntza

2.2 DBH

2.3. Irakasleen egoera

2.4 Ikastetxeko fitxak

3. PROGRAMAREN DISEINUA

3.1 Sarrera

3.2 Irakaskuntzen antolaketa

3.3 Ikastetxearen hizkuntza proiektua

Ebaluazio prozesuaren bigarren atala, DIS-PAI deitu duguna, berriki argitaratu da Hezkuntza Departamentuaren webgunean eta hezkuntza munduko sektore guztien eskura dago, azter dezaten, honako helbide honetan:

https://www.educacion.navarra.es/documents/27590/559378/DISPAI+2016.pdf/dae196af-184d-4375-909e-4792659d821f

Atal horretan, informazioa, datuak, taldeko eztabaidak eta iritzi partikularrak jasotzen dira Ingeles Ikasteko Programari buruzko azterlan soziologikoari buruz: bi inkesta desberdin PAI duten eta ez duten ikastetxeetako zuzendariei, eta honako eztabaida talde hauek: PAI duten ikastetxeetako zuzendarienera, PAI duten eta ez duten ikastetxeetako irakasleena eta PAI duten ikastetxeetako gurasoena.

ATALAK:

Ingelesezko programak (PAI/BRITISH) dituzten ikastetxeetako zuzendariak

Inkestak (ikastetxe guztietan, 106 ikastetxeetan)

Eztabaida taldeak (18 ikastetxetakoak)

Ingelesezko programarik (PAI/BRITISH) ez duten ikastetxeetako ZUZENDARIAK

Inkestak (133 ikastetxetatik 50ean)

IRAKASLEAK

Eztabaida-taldeak (31 ikastetxe, 35 pertsona)

GURASOAK

Eztabaida-taldeak (45 ikastetxe + CERMIN, 52 pertsona)

Kontua da iritzi pertsonalak jasotzea, ingelesezko sasi-murgiltze programei buruzko honako gai interesgarriei buruzko eztabaidan argia eman dezaketenak eta eztabaida bera piztu dezaketenak:

• Programa ikastetxeetan ezartzea.

• Programa ikastetxeetan hedatzea.

• Programak ikastetxeetan egun duen egoera.

• Programa dela-eta sortutako itxaropenak.

• Kolektiboen gogobetetasun maila.

• Programaren funtzionamendua.

• Puntu sendoak eta hobetu beharreko arloak.

• Jasotako informazioa eta prestakuntza.

Azterlanaren hirugarren atala, ECD PAI deitu duguna, oraindik ere ezartzeko dago. Honako hau da programa horien egitura: alde batetik, British edo PAI programetan ikasten ari diren lehen hezkuntzako 6. mailako ikasle guztien ingelesezko hizkuntza gaitasunaren berariazko ebaluazio diagnostikoaren azterlanaren lehenengo fasea eginen da, bai eta zientzia-gaitasunaren jarraipena ere. Helburua da ikasleek programa horietan lortutako ingeles mailari buruzko lehenengo neurketa bat egitea eta zientzia-gaitasunaren garapen graduaren jarraipena egitea. Azterlan horretan, British edo PAI programak dituzten ikastetxeez gainera, kontrol-ikastetxeen lagin batek ere hartuko du. Ebaluazioaren, Kalitatearen, Prestakuntzaren eta Bizikidetzaren Zerbitzua da orain arte aipatutako ebaluazioaren hiru zatiak garatu, aplikatu, zuzendu, analizatu eta emaitzen zabalpena egiteko ardura duena.

Bestalde, zentsuaren bidez, matematika-gaitasunaren eta gaztelaniazko, euskarazko eta ingelesezko gaitasunen ebaluazio diagnostiko bat eginen da, prestakuntza-izaerarekin eta ikastetxeetan egiten diren ebaluazio berekien osagarri. Ikuskapen Zerbitzua da ebaluazio diagnostiko hori garatu, aplikatu, zuzendu, analizatu eta emaitzen zabalpena egiteko ardura duena.

Iruñean, 2016ko maiatzaren 9an.

Hezkuntzako Kontseilaria: José Luis Mendoza Peña

